
(Abu Dawood: 465, Tirmidhi: 314, Ibne Majah: 771,772)

* Hamein Allah ki azmat, Us ke karam aur Us ki
hamesha hamesh rehne wali saltanat ke ehsasaat
ke sath apne sab se bade dushman se panah
mangna hai. Iss se yeh baat bhi pata chalta hai ke
namaz ke waqt shaitan hamalon ke liye khoob
tayyar ho jata hai, is liye us ke hamalon se bachne
ke liye Allah ki azim sifaat aur qudrat ko zehan
mein rakhte hue Allah ki panah mein aana chahiye.

(Abu Dawood: 465, Tirmidhi: 314, Ibne Majah: 771,772)

* Allah apni panah mangne wale ko namard

nahi karta, us ko akela nahi chhodta aur na
usay woh dushman ke hawale karta hai.

* Shaitan ki sifat ko yahan yaad karna hai ke

woh mardood hai aur woh chahta hai ke
hum bhi mardood ho jaayein.

(Abu Dawood: 465, Tirmidhi: 314, Ibne Majah: 771,772)

* Shaitan se panah mein aana hai aur phir
un tamam cheezon ko bhi zehan se
hatana hai jin ke zariye shaitan namaz
mein khalal daalega. Warna shaitan se
panah mangna aur phir duniyawi khayalat
ke saath Masjid mein dakhil hona namaz
ko kharab kar dega.

(Abu Dawood: 465, Tirmidhi: 314, Ibne Majah: 771,772)

* Pehle Allah ka naam aur us ke baad Pyare Nabi &
ke liye dua, kyun ke Allah ke fazl ke baad Aap £ hi
ke zariye hum ko namaz padhna maloom hua.

* Nabi par Salaat ka matlab hai ke Ay Allah! Hazrat
Muhammad & par rahmaton ki barsat farma, un
par meherban ho ja aur un ka naam aur darjaat
buland kar.

* Nabi par Salaam ka matlab hai ke duniya mein Aap
£ ke naam par koi aanch na aaye aur akhirat mein
bhi Aap ko har qism ki salamati mile.

(Abu Dawood: 465, Tirmidhi: 314, Ibne Majah: 771,772)

 Rasool & ne farmaya: “Jo mujh par ek
martaba durood o salaam bhejega, Allah
uske badle us par das rahmatein nazil
farmaayega.” (Muslim: 384)

* Hazrat Muhammad & ki qurbaniyon ko
vaad karte hue yeh dua pahiye, taaki yeh
dua dil se nikle aur hamein us ka bharpoor
sawab mile.

(Abu Dawood: 465, Tirmidhi: 314, Ibne Majah: 771,772)

* Masjid mein dakhil hote waqt tasawwur
kijiye ke is waqt Mai to lakdi ya lohe
waghera se bane hue Masjid ke darwaze
se Masjid mein dakhil ho raha hoon;
magar asal khair aur kaamyaabi yeh hai
ke mere liye Allah ki rahmat ke darwaze
khul jaayein.

(Abu Dawood: 465, Tirmidhi: 314, Ibne Majah: 771,772)

* Allah ki rahmat ke kai darwaze ho sakte hain,
jaise Namaz mein khushoo’ aur khuzoo’ ka
naseeb hona, shaitani waswason se hifazat,
Quran ki tilawat, Namaz ke azkaar ko
samajhna aur naseehat hasil karna, Namaz se
pehle aur baad ke azkaar ka ehtimaam karna,
Farishton ki duaon ka hasil hona, nek
saathiyon se mulaqat aur unki duaayein
milna, waghera.

(Abu Dawood: 465, Tirmidhi: 314, Ibne Majah: 771,773)

* Allah ne hamein namaz padhne ki taufeeq
ata farmayi, us par Allah ka shukr ada
kijiye.

* Namaz kaise padhna hai yeh hamein
Rasool &= ki taleematain ke zariye pata
chala, is liye Rasool & par khoob Durood

w salam bhejte rahiye.

